
I. "Kapitalbank" ATBning 2019-yil 25-dekabrdagi 41-sonli Boshqaruv bayonnomasi bilan 

tasdiqlangan "Kapitalbank" ATBning jismoniy shaxslarga kompleks bank xizmatlarini ko‘rsatish qoidalariga 

(bundan buyon - "Qoidalar") quyidagi qo‘shimchalar kiritilsin: 

1.1. 4-ilovaga ("Jismoniy shaxsning muddatli/jamg‘arma omonatini ochish to‘g‘risidagi shartnomani 

tuzish va bajarish tartibi") quyidagi mazmundagi 5.5-band qo‘shilsin: 

"5.5. Quyidagi hollarda: 

- bank tizimlaridagi nosozliklar va/yoki dasturiy ta’minotdagi xatolar va/yoki bank tizimlariga 

ruxsatsiz kirish natijasida pul mablag‘lari Omonatga kelib tushgan bo‘lsa; 

- Bank tomonidan Omonatdan noqonuniy pul mablag‘larini legallashtirish uchun foydalanish belgilari 

aniqlangan bo‘lsa; 

- Omonatga pul mablag‘lari kelib tushishi bilan bog‘liq firibgarlik harakatlari yoki boshqa ijtimoiy 

xavfli qilmishlar sodir etilganligi belgilari aniqlangan bo‘lsa; 

- Omonatga joylashtirilgan pul mablag‘lari dastlab Bankka tegishli bo‘lganligi va qonuniy bitimlar 

predmeti bo‘la olmasligi aniqlangan; 

- jinoiy yo‘l bilan topilgan daromadlarni legallashtirish va terrorizmni moliyalashtirishga qarshi 

kurashish to‘g‘risidagi qonun hujjatlariga zid operatsiyalar aniqlanganida; 

Bank va Omonatchining o‘zaro roziligi bilan bunday muddatli/jamg‘arma omonati shartnomasi 

o‘z-o‘zidan haqiqiy emas deb topiladi. 

5.5.1. Bunday holda, Bank quyidagi huquqlarga ega: 

- Omonatni va unga hisoblangan foizlarni bekor qilish; 

- noqonuniy pul mablag‘larini Bank foydasiga qaytarish; 

- vaziyat aniqlanguncha Omonatchining barcha Hisoblariga kirishni to‘xtatib qo‘yish; 

- Omonatchilardan pul mablag‘larining qonuniy kelib chiqishini tasdiqlovchi hujjatlarni so‘rash; 

Bank qabul qilingan chora-tadbirlar haqida Omonatchini Qoidalarda belgilangan tartibda 3 (uch) ish 

kuni ichida xabardor etadi. 

5.5.2. Shu bilan birga, ushbu Tartibning 5.5-bandiga ko‘ra Bank va Omonatchi quyidagilarni e’tirof 

etadilar: 

- Tomonlarning tegishli muddatli yoki jamg‘arma omonat shartnomasi haqiqiy emas deb topilishi 

haqidagi yozma kelishuvi; 

- Bank tomonidan shartnomani bir tomonlama bekor qilish uchun asos bo‘ladi; 

- ushbu Tartibning 5.5.1-kichik bandida ko‘zda tutilgan choralarni qo‘llash uchun yetarli asos 

hisoblanadi; 

- ikkala tomon uchun qo‘shimcha kelishuvlarsiz bajarilishi shart bo‘lgan." 

II. Ushbu Qoidalarga qo‘shimchalar "Kapitalbank" ATB Boshqaruvi tomonidan tasdiqlangan kundan 

e’tiboran kuchga kiradi va 2020-yil 1-yanvardan boshlab Bank bilan Omonatchi o‘rtasidagi munosabatlarga 

nisbatan qo‘llaniladi. 

III. Qoidalarga ushbu qo‘shimchalar Bankning Internet manzili bo‘yicha www.kapital24.uz veb-

saytida joylashtirilgan. 

